
DEĊIŻJONI TAL-KUNSILL

tas-7 ta’ Novembru 2006

dwar il-konklużjoni tal-Ftehim fil-forma ta’ Skambju ta’ Ittri dwar l-applikazzjoni proviżorja
tal-Protokoll li jistabbilixxi l-opportunitajiet ta’ sajd u l-kontribuzzjoni finanzjarja previst fil-Ftehim
bejn il-Komunità Ewropea u r-Repubblika tal-Gabon dwar sajd ’il barra mill-kosta tal-Gabon

għall-perijodu mit-3 ta’ Diċembru 2005 sat-2 ta’ Diċembru 2011

(2006/788/KE)

IL-KUNSILL TA’ L-UNJONI EWROPEA,

Wara li kkunsidra t-Trattat li jistabbilixxi l-Komunità Ewropea, u
b’mod partikolari l-Artikolu 37 flimkien mal-Artikolu 300(2)
tiegħu,

Wara li kkunsidra l-proposta mill-Kummissjoni,

Billi:

(1) Il-Komunità Ewropea u r-Repubblika tal-Gabon
innegozjaw u inizjallaw Ftehim ta’ Sħubija dwar is-Sajd li
jipprovdi lis-sajjieda Komunitarji b’opportunitajiet ta’ sajd
fl-ibħra li jaqgħu taħt is-sovrenità tar-Repubblika
tal-Gabon.

(2) Huwa fl-interess tal-Komunità li dak il-Ftehim jiġi
approvat.

(3) Hu meħtieġ li tiġi garantita l-kontinwità ta’ l-attivitajiet tas-
sajd mid-data ta’ skadenza tal-Protokoll (1) preċedenti sad-
data tad-dħul fis-seħħ tal-Protokoll li jistabbilixxi
l-opportunitajiet ta’ sajd u l-kontribuzzjoni finanzjarja pre-
visti f’dak il-Ftehim.

(4) Il-metodu biex jiġu allokati l-opportunitajiet ta’ sajd fost
l-Istati Membri għandu jiġi definit,

IDDECIEDA KIF GEJ:

Artikolu 1

Il-Ftehim f’forma ta’ Skambju ta’ Ittri dwar l-applikazzjoni provi-
żorja tal-Protokoll li jistabbilixxi l-opportunitajiet ta’ sajd u
l-kontibuzzjoni finanzjarja previsti fil-Ftehim bejn il-Komunità
Ewropeja u r-Repubblika tal-Gabon dwar is-sajd ’il barra mill-
kosta tal-Gabon għall-perijodu mit-3 ta’ Diċembru 2005 sat-
2 ta’ Diċembru 2011 hu b’hekk approvat f’isem il-Komunità.

It-test tal-Ftehim huwa hu anness ma’ din id-Deċiżjoni.

Artikolu 2

Il-Ftehim għandu japplika proviżorjament mit-3 ta’ Diċembru
2005.

Artikolu 3

L-opportunitajiet ta’ sajd stabbiliti fil-Protokoll tal-Ftehim
għandhom jiġu allokati fost l-Istati Membri kif ġej:

Kategorija ta’ sajd Tip ta’ bastiment Stat Membru Liċenzji jew
kwota

Sajd għat-tonn Sajd bil-konz tal-wiċċ Spanja 13

Portugall 3

Sajd għat-tonn Sajd għat-tonn bit-
tartaruni mgħammra
bi friżer:

Spanja 12

Franza 12(1) Approvat mir-Regolament tal-Kunsill (KE) Nru 580/2002
tal-25 Marzu 2002 (ĠU L 89, 5.4.2002, p. 3).

Jekk applikazzjonijiet ta’ liċenzji minn dawn l-Istati Membri ma
jeżawrux l-opportunitajiet ta’ sajd kollha stabbiliti mill-Protokoll,
il-Kummissjoni tista’ tieħu kont ta’ l-applikazzjonijiet minn
kwalunkwe Stat Membru ieħor.

Artikolu 4

L-Istati Membri li l-bastimenti tagħhom jistadu taħt dan il-Ftehim
għandhom jinnotifikaw lill-Kummissjoni bil-kwantitajiet ta’ kull
ħażna maqbuda fiż-żona tas-sajd tal-Gabon f’konformità
mar-Regolament tal-Kummissjoni (KE) Nru 500/2001 ta’
l-14 ta’ Marzu 2001 li jistabbilixxi regoli dettaljati għall-
applikazzjoni tar-Regolament tal-Kunsill (KEE) Nru 2847/93 dwar
il-monitoraġġ tal-qabdiet meħuda mill-bastimenti tas-sajd Komu-
nitarji fl-ibħra ta’ pajjiżi terzi u fuq il-baħar miftuħ (1).

Artikolu 5

Il-President tal-Kunsill huwa b’dan awtorizzat li jaħtar il-persuni
bis-setgħa li jiffirmaw il-Ftehim permezz ta’ Skambju ta’ Ittri biex
jorbtu lill-Komunità.

Magħmul fi Brussell, 7 ta’ Novembru 2006.

Għall-Kunsill

Il–President

E. HEINALUOMA

(1) ĠU L 73, 15.3.2001, p. 8.

